
O alcalde, Vicente Gómez,
reuníuse co novo presidente
da Deputación Provincial, Luis
Menor, para avanzar en novos
proxectos para o noso conce-
llo, coa finalidade de mellorar
infraestruturas e servizos.

O Obradoiro de Emprego
“Monterrei Leste III” facilitou
formación a 20 desemprega-
dos e permitíu levar a cabo
obras en infraestruturas públi-
cas de varios pobos do con-
cello de Castrelo do Val.

O Concello organizou durante o
verán a Ludoteca para favore-
cer a conciliación da vida labo-
ral e familiar. Máis de 30 nenos
e nenas divertíronse cun pro-
grama que fomenta a conviven-
cia a través da creatividade.

CCCC oooo llll aaaa bbbb oooo rrrr aaaa cccc iiii óóóó nnnn

OOOO bbbb rrrr aaaa dddd oooo iiii rrrr oooo

LLLLuuuuddddoooo tttteeeeccccaaaa

Número  42                                                                    Publicación  de  actualidade  municipal                                                                  Inverno  2023/24

www.castre lodoval .ga l

 Incremento do gasto social no orzamento municipal do Concello para o ano 2024.
 Novos proxectos de obras benefician aos veciños da maior parte dos pobos.
 O Concello renovou a pista multideporte e a de pádel no Terrón de Castrelo.
 As clases de psicomotricidade e memoria, de gran utilidade para persoas maiores.
 Diferentes actividades educan á poboación fronte á violencia de xénero.

GASTOS 2024 INGRESOS 2024

Gastos de persoal 352.900,00 Impostos directos 308.000,00

Bens correntes e servizos 597.150,00 Impostos indirectos 4.000,00

Gastos financeiros 3,000,00 Taxas e outros ingresos 109.000,00

Transferencias correntes 112.200,00 Transferencias correntes 756.000,00

Investimentos reais 106.847,40 Ingresos patrimoniais 7.000,00

Transferencias de capital 0,00 Alleamento de investim. 0,00

Activos financeiros 0,00 Transferencias de capital 7.000,00

Pasivos financeiros 18.902,60 Activos/pasivos financeiros 0,00

TOTAL GASTOS 1.191.000,00 TOTAL INGRESOS 1.191.000,00

A Corporación Municipal aprobou un orzamento de
1.191.000 euros para o ano 2024. O capítulo de
gastos máis importante é o de bens correntes e
servizos, onde se inclúen as partidas destinadas a
sufragar a Lei da Dependencia, a recollida de lixo,
os proxectos de obras e dos estudos de arquitec-
tura e o mantemento das instalacións municipais,
entre outros. Outro capítulo importante é o de gas-
tos de persoal, no que figuran as nóminas dos fun-
cionarios, persoal laboral, técnicos de empregabili-
dade, beneficiarios do Aprol-Rural e da RISGA, etc.

No apartado de investimentos están consigna-
dos 106.000 euros, que se complementarán coas
subvencións das outras Administracións. O orza-
mento total superará esa cantidade, unha vez que
se incorporen os créditos da Xunta e o remanente
de tesoureiría do propio Concello. 

UUnn  oorrzzaammeennttoo  eeqquuiilliibbrraaddoo  ee  rreeaalliissttaa  ppaarraa  ooss  nnoovvooss  rreettooss

Os veciños e veciñas de Castrelo do Val
acudimos por dúas veces ás urnas durante
o ano 2023. Primeiro para renovar a Corpo-
ración Municipal e, despois, para elixir aos
nosos representantes no Congreso e no
Senado. O 28 de maio, nas eleccións muni-
cipais, a gañadora foi a candidatura enca-
bezada por Vicente Gómez García, que aca-
dou 5 dos 7 concelleiros, correspondendo
outros 2 ao Partido Popular. Nas eleccións
xerais a candidatura máis votada foi a dos
conservadores, mentres que o PSdG-PSOE
quedou no segundo lugar. Tamén recibiron
votos o BNG, VOX, SUMAR, Pacma e PCTG.

O novo mandato da Corporación Municipal de Castrelo do Val, que se
desenvolverá ata o ano 2027, está chamada a escribir novos capítulos
para a mellora dos servizos públicos e a consolidación dos avances rexis-
trados nestes últimos anos. Cuestións prioritarias deben ser as infraes-
truturas, tanto as redes viarias como as de abastecemento e saneamen-
to, pero tamén os servizos sociais, imprescincibles nunha sociedade
coma a actual, o mesmo que o acceso á vivenda, o fomento do empre-
go e a recuperación e posta en valor dos terreos de uso agrícola, entre
outros. Obxectivos plantexados nun momento no que tamén se debe
afrontar o financiamento das entidades locais, e no que deberán ter un
papel protagonista, xunto ao Concello, tanto a Xunta de Galicia como a
Deputación Provincial. Agardamos que se cumplan esas previsións e que
os veciños e veciñas de Castrelo do Val poidamos seguir mellorando a
nosa calidade de vida. 

Poñendo as bases para
o futuro do concello

A mellora dos servizos municipais,
obxectivo fundamental da Corporación

Vicente Gómez tamén se reuníu en Ourense co delegado territorial da
Xunta, Gabriel Alén, para perfilar novas vías de colaboración.  O alcalde inci-
díu na necesidade de potenciar os servizos sociais e de mellorar as infra-
estruturas rurais, co acondicionamento de estradas, pistas e camiños para
favorecer o tránsito e a actividade forestal. 

Vicente Gómez abordou co novo presidente
da Deputación máis proxectos para o Concello

AA
Deputación Provincial de Ourense e o Concello de Castrelo do Val
seguirán colaborando na posta en marcha de iniciativas que benefi-
cien aos pobos e aos cidadáns do noso municipio. O alcalde, Vicen-

te Gómez, reuníuse co novo titular do organismo provincial, Luis Menor,
para dexarlle sorte no seu novo cometido e abordar as cuestións de inte-
rese que proxecta o Concello de cara ao futuro. A colaboración entre a
Deputación e o Concello é clave e sectores como as infraestruturas viarias,
a través dos planes provinciais ou das brigadas de obras.

Nestes últimos anos, ambas Administracións públicas levaron adiante pro-
xectos de renovación da capa de rodadura nos accesos aos distintos pobos
e formalizaron convenios que se plasmaron tamén na mellora das redes
hidráulicas (abastecemento e saneamento) e do alumeado público. 

A promoción turística,
outro dos eixos para o

futuro da nosa comarca

A agricultura e a gandería foron dúas
actividades tradicionais en Castrelo
do Val e na nosa comarca. Os tempos
foron mudando, pero aínda así a viti-
cultura pervive ao abeiro dunha Deno-
minación de Orixe que gaña prestixio,
como é a de Monterrei. Esta activida-
de dinamiza a economía da zona e dá
traballo a moitas familias, como ingre-
so principal ou complementario, o
mesmo que os castiñeiros na zona da
montaña. Pero hai que diversificar o
sistema produtivo, e aquí o turismo
aparece como outra vía de futuro. O
presidente da Xunta, Alfonso Rueda,
abordou con Vicente Gómez (na
imaxe inferior) e os outros alcaldes da
comarca esa potencialidade a partir
de elementos singulares, como a for-
taleza de Monterrei, o Parque Natural
do Invernadoiro ou o turismo enológi-
co, que cobra pulo desde hai varios
anos, entre outros.

No caso particular de Castrelo do
Val tamén ten especial interese a
riqueza forestal xestionada polas
comunidades de montes e a loita con-
tra os incendios forestais. 



Novas iniciativas municipais

Obras de saneamento e
de mellora das vías de
comunicación benefician
a moitos veciños

OO
ano 2023 completouse a nivel de infraestrutu-
ras con varios proxectos importantes que servi-
ron para mellorar as redes de saneamento e

varios tramos de estradas, pistas e camiños, coa reno-
vación da capa de rodadura para facilitar o tránsito de
vehículos e de persoas, e para mellorar tamén a segu-
ridade vial. Outras iniciativas municipais quedaron
tamén confirmadas a través de convenios coa Deputa-
ción Provincial de Ourense e a Xunta de Galicia, e serán
realidade nos próximos meses.

RENOVACIÓN DO FIRME NA RÚA
DOS CARBOEIROS EN CASTRELO
A Xunta de Galicia e a Deputación colaboraron co Conce-
llo de Castrelo do Val no proxecto de renovación do firme
na rúa dos Carboeiros. A maiores, a Axencia Galega de
Desenvolvemento Rural (AGADER) e o Concello  financian
as obras de asfaltado na rúa da Igrexa e na travesía do
Paseo que se levarán a cabo en 2024. O investimento é
de 44.958 euros por parte da Xunta, 48.000 pola Deputa-
ción e 13.000 do Concello de Castrelo do Val.
REPARACIÓN DE DANOS PROVOCADOS
POLAS RIADAS EN VARIOS POBOS
O Concello de Castrelo do Val tivo que realizar varias
actuacións para reparar os danos ocasionados polas
intensas chuvias e posteriores riadas do outono. As máis
importantes localizáronse en Portocomba, xa que provo-
caron o curte da estrada, trala caída de varias toneladas
de terra e rochas. Tamén provocaron estragos nas gabias
das pistas da concentración parcelaria de Castrelo e nou-
tros pobos do concello.
REFORMA DA REDE VIARIA
EN MONTEVELOSO
O Concello ten previsto acometer nos próximos meses
novas obras para renovar e mellorar varias rúas de
Monteveloso.
VARIAS OBRAS MELLORAN OS
SERVIZOS EN NOCEDO
En Nocedo pavimentouse a rúa da Igrexa, co investimen-
to de 53.000 euros por parte da Xunta e dos veciños, e se
perfilaron todas as pistas da concentración parcelaria.
Para próxima primavera está prevista a reforma da rúa da
Fonte (40.000 euros).

Castrelo do Val 2023/2024

Camiño da Igrexa de Nocedo

Mellora da rede viaria local

Danos das riadas en Portocamba

Camiño da Igrexa de Castrelo

Rúa dos Carboeiros



REPARACIÓN DUNHA FONTE EN
CAMPOBECERROS E OUTROS SERVIZOS
O Concello acondiciounou unha das fontes de Campo-
becerros, mellorando a estética deste elemento etno-
gráfico e facilitando o acceso das persoas. Neste
pobo tamén se instalou unha marquesiña para prote-
xerse en condicións climáticas adversas, tanto no
verán como nos periodos de choivas e frío. Outra
colaboración por parte do Concello foi na celebración
da 6ª Camiñada pola ruta das Portas do Invernadeiro,
o pasado 11 de xuño.

En Campobecerros estase a facer un estudo en
colaboración coa Confederación Hidrográfica Miño-Sil
para mellorar os sistemas de depuración das augas
residuais.
ACONDICIONAMENTO DA FOSA
SÉPTICA DE SERVOI
Nos últimos meses levouse a cabo a renovación da
fosa séptica de Servoi para depurar os verquidos, evi-
tando a contaminación da contorna e os malos chei-
ros. Tamén se instalaron as bocas de rega a cargo da
comunidade local e do Concello de Castrelo do Val.
Outra colaboración municipal servíu para realizar
melloras na piscina do pobo.
AMPLIACIÓN DO SANEAMENTO 
NA RÚA DO FONTAIRO DE CASTRELO
A través do investimento de 40.000 euros por parte
da Xunta e do Concello de Castrelo do Val realizouse
a instalación do abastecemento e do saneamento na
rúa  Fontairo (esa cantidade inclúe a fosa de Servoi).

En Castrelo tamén mellorou o sistema de abastece-
mento coa instalación de caudalímetros e chaves
reguladores, cun orzamento de 46.000 euros.
OBRAS NA FONTE DE VILAR
E CO VALADO DO TANQUE DE AUGA
En Vilar, a brigada de obras realizou traballos de repa-
ración na fonte do pobo e no acondicionamento do
tanque, co valado do peche perimetral.
REPARACIÓNS NO PECHAMENTO
DO COLEXIO PÚBLICO DE CASTRELO
O Obradoiro de Emprego realizou traballos de repa-
ración do peche perimetral do CEIP Plurilingüe Raúl
Fernández. Unha forma de mellorar a estética do
recinto educativo e de garantir unha maior seguri-
dade para os alumnos e alumnas.
TRABALLOS NA FACHADA DO
CONCELLO E NO TELECLUB
A Xunta de Galicia e o Concello de Castrelo do Val
aportaron os 20.250 euros que se investiron no
acondicionamento da fachada da Casa do Concello
e do teleclub (unha parte do orzamento destinouse
á fonte de Campobecerros).

Fonte de Campobecerros

Servoi

Castrelo

CEIP Plurilingüe Raúl Fernández

Obras no antigo teleclub



REPARACIÓN DUNHA RÚA CON TRIPLE
REGO ASFÁLTICO EN SANGUÑEDO
O uso de maquinaria forestal provocou o deterioro
dunha rúa en Sanguñedo. O Concello encargarase
da súa reparación co investimento de 6.000 euros.
A renovación da capa de rodadura vaise facer con
triple capa asfáltica.
ACONDICIONAMENTO DO DEPÓSITO
DE AUGA EN VEIGA DE NOSTRE
En Veiga de Nostre o Concello realizou traballos de
reparación dunha fonte e está en proxecto a cons-
trución dunha nova. Neste pobo tamén se acondi-
cionaron os depósitos de auga para mellorar a rede
de abastecemento local.
A PRAZA DE GONDULFES AGARDA
O INFORME DE PATRIMONIO
O Concello acordou cos veciños de Gondulfes a cons-
trución dunha nova praza pública. A Dirección Xeral
de Patrimonio puxo reparos á zona elixida para estas
obras, na parte central do pobo, polo que se busca
unha solución para habilitar este espazo público. En
colaboración coa Comunidade de Montes, o Concello
xestiona tamén a construción dun parque infantil e
biosaudable.
MELLORA DA SEGURIDADE VIAL
E REFORMA DUNHA RÚA EN PEPÍN
A pavimentación dunha rúa en Pepín será un dos
proxectos a realizar polo Concello durante 2024.
Tamén se traballa na mellora da seguridade vial coa
colocación de bandas reductoras de velocidade,
sinais e espellos en cruces con mala visibilidade.
OBRAS NO FORNO DE PIORNEDO,
BOCAS DE REGA E FOSA SÉPTICA
O acondicionamento do forno de Piornedo e a dota-
ción de novo mobiliario permítelles aos veciños de
Piornedo contar cun local ben adaptado para celebrar
xuntanzas e celebracións. Tamén se adxudicou en
5.500 euros a instalación de bocas de rega e a reno-
vación da fosa séptica, por importe de 23.500 euros.
NOVOS SISTEMAS DE DEPURACIÓN
MELLORAN O SANEAMENTO DE RIBAS
En Ribas construíuse unha fosa séptica, na parte
alta. O Concello de Castrelo do Val e a Comunidade
de Montes agardan agora os permisos da Confede-
ración Hidrográfica para arranxar as outras dúas.
PROXECTOS QUE MELLORAN SERVIZOS
EN PORTOCAMBA
O Concello colaborou coa xunta de montes de Por-
tocamba na execución do local social, e xestiona
coa Confederación Hidrográfica un proxecto para
mellorar o saneamento e a depuración do núcleo.

Un convenio entre o Concello de Castrelo do Val e a Consellería de
Infraestruturas e Mobilidade posibilitou a instalación de dúas mar-
quesiñas nas paradas dos autobuses e transporte escolar. Estas
instalacións ofrecen aos usuarios protección fronte ás inclemencias
meteorolóxicas e melloran a comodidade durante a espera.  

O Terrón é o punto de partida para a Ruta Etnográfica e Arqueolóxi-
ca de Castrelo do Val. Esta iniciativa municipal, que contou co apoio
da Xunta de Galicia, pretende dar a coñecer os elementos que dei-
xaron os nosos devanceiros e que son sinais de identidade do noso
pobo a través dun roteiro circular de grande interese.

Novo material para as brigadas de obras e medio ambiente
melloran o rendemento dos traballos. O Concello investíu
24.700 euros nun lote que inclúe varias desbrozadoras, unha
pértiga, un picador, un taladro, unha amoladora de batería, un
xenerador e unha prancha vibradora. 

Sinalización da ruta arqueolóxica

Novas marquesiñas

Maquinaria para traballar mellor

Castrelo do Val 2023/2024

A posta en servizo do novo
caixeiro de Abanca en
Castrelo do Val reuníu a
David Cabañó, director
xeral de Política Financeira
e Tesouro da Xunta de
Galicia; Mateo Alonso,
coordinador institucional
de Abanca en Ourense;
Gabriel Alén, delegado
territorial da Xunta en Ou-
rense; e Vicente Gómez,
alcalde de Castrelo do Val,
quen oficiou de anfitrión.

Colaboración da Xunta, Concello e Abanca

O novo caixeiro automático recupera anos despois
os servizos bancarios para Castrelo do Val

CC
astrelo do Val recuperou os servizos financieiros despois de varios anos. A
entidade bancaria Abanca, a través dun convenio coa Xunta, instalou un cai-
xeiro automático na fachada do Centro de Saúde. Alomenos deste xeito moi-

tos veciños teñen a posibilidade de retirar cartos e realizar outras xestións bancarias
neste caixeiro. O Concello colaborou coa Xunta e Abanca na difusión do novo servi-
zo a través dunha charla dirixida sobre todo ás persoas de máis idade para que mello-
ren as súas habilidades á hora de usar estas tecnoloxías.

Para o alcalde, Vicente Gómez, "este é un servizo máis para os cidadáns e busca-
mos o sitio máis céntrico e que mellor se adaptaba, tendo en conta que lles queda a
carón aos veciños que acuden ao consultorio médico".

O obxectivo do novo caixeiro é o de loitar contra a problemática que supoñía o
acceso aos servizos bancarios no rural, evitar a exclusión financeira e promover que
toda a poboación, con independencia do seu lugar de residencia, teña acceso a estas
prestacións. 

As instalacións deportivas e recreativas do Terrón de Castrelo foron remodeladas polo Concello de Castrelo do Val nestes
últimos meses. Por unha parte, realizáronse traballos  na pista de pádel, para subsanar o degastes sofrido desde a súa
inauguración. A segunda actuación refírese á reforma da pista multideporte, cun novo pavimento para amortiguar as caí-
das dos usuarios nas distintas modalidades que aquí poden praticar.

Mellora das instalacións deportivas



O PSdeG-PSOE acadou 5 dos 7 concelleiros da Corporación
Vicente Gómez afronta o seu sexto mandato
como alcalde, de novo con maioría absoluta

Xuramento de Vicente Gómez na toma de posesión (arriba).
Votacións nas mesas electorais do CEIP Raúl Fernández.

O PSdeG-PSOE revalidou a Alcaldía no Conce-
llo de Castrelo do Val nos comicios municipais
do 28 de maio, permitindo a Vicente Gómez
García recoller o bastón de mando por sexta
vez consecutiva con maioría absoluta. Os
socialistas recibiron 424 votos (63,95%), que
lle permitiron acadar 5 dos 7 concelleiros da
Corporación. En segundo lugar quedou o PP
(162 votos), que conserva os que xa tiña, men-
tres que os nacionalistas do BNG acadaron 74
votos, insuficientes para repetir no Concello.
Vicente Gómez figura entre os alcaldes e alcal-
desas socialistas de Galicia que recibiron maior
apoio nestas eleccións locais . No novo man-
dato Vicente presidirá o Goberno municipal, do
que tamén forman parte María del Mar Valle
Álvarez, Lucía Gil Cid, José Ramón López Pérez
e Daniel de Dios Manso, do PSdeG-PSOE.
Completan a Corporación de Castrelo do Val
María del Carmen Manso Rodríguez e Emilio
Fernández Parada, do PP. 

Órganos de goberno e de representación:

Xunta Local de Goberno: Vicente Gómez García (alcalde), María del Mar Valle
Álvarez (1ª tenente de alcalde), Lucía Gil Cid (2ª tenente de alcalde) e José Ramón
López Pérez (3º tenente de alcalde).
Área de Igualdade e Servizos Sociais: María del Mar Valle Álvarez.
Área de Parques e Xardíns e Deportes: Lucía Gil Cid.
Servizo-área de Cultura, Turismo e Festexos: José Ramón López Pérez.
Servizo-área de Medio Ambiente: Daniel de Dios Manso.
Asociación MONTEVAL (Plan Leader): Vicente Gómez.
Asociación Ruta do Viño de Monterrei: Vicente Gómez.
Fundación de Discapacitados Psíquicos da Comarca: Vicente Gómez.
Periodicidade dos plenos: O último xoves do mes en cada trimestre (poderá
haber tamén plenos extraordinarios).

Resultados das Eleccións Xerais
do 23 de xullo en Castrelo do Val

Nas Eleccións para o Congreso e o
Senado (23 de xullo) PP e PSdeG-
PSOE foron as forzas políticas con
maior respaldo en Castrelo do Val,
con 270 (42,58% )  e 237 votos
(37,38%), respectivamente. Nestes
comicios tamén recibiron algún voto o
BNG (71), VOX (33), SUMAR (16),
PACMA (4) e PCTG (1).

P.- Nas últimas eleccións muni-
cipais conseguíu revalidar o
mandato como alcalde por sexta
vez consecutiva e con maioría
absoluta. Que valoración vai
destes resultados?
Vicente.- Sen dúbida, moi satis-
feito polo respaldo que os veci-
ños e veciñas nos deron a min e
aos meus compañeiros de candi-
datura. Ese apoio maioritario hai
que intrepretalo como un grao
de satisfacción bastante alto co
labor desenvolvida pola anterior
Corporación, que tiven a honra
de presidir. Esa confianza mere-
ce que respondamos con feitos ,
continuando na mesma liña de
traballo para que todos os cida-
dáns poidan acceder a bos servi-
zos e para que todos os pobos
dispoñan de mellores infraestru-
turas públicas, facendo de Cas-
trelo do Val un lugar agradable
para vivir e desfrutar.
P.- Cales van ser as prioridades
nos próximos catro anos?
Vicente.- Unha prioridade será
atender ás necesidades e inque-
danzas das persoas, buscando
sempre que todos os veciños e
veciñas dispoñan dunha boa
calidade de vida. Hai que seguir
prestando unha atención espe-
cial aos Servizos Sociais, pero
tamén á mellora das infraestru-
turas viarias, ás redes de abaste-

cemento e do saneamento, á
colaboración coas comunidades
de montes e cos viticultores, á
cultura e á defensa das nosas tra-
dicións, e a todas aquelas necesi-
dades que poidan xurdir no día a
día e que impliquen unha solu-
ción por parte do Concello de
Castrelo do Val.
P.- É vostede optimista de cara
ao futuro como alcalde?
Vicente.- Sempre hai que ser
optimistas e positivos, porque
Castrelo do Val ten as súas pecu-
liaridades e grandes potenciali-
dades que debemos aproveiar,
xa que definen o noso munici-
pio, e hai que buscar fórmulas
para dinamizar a economía e
proporcionar emprego, que son
elementos clave para que o rural
siga progresando. O Goberno
municipal que presido ten claro
cal é o camiño para mellorar a
situación, pero debemos contar
tamén co apoio das outras Admi-
nistracións públicas, e dos
emprendedores do noso concello
á hora de poñer en marcha novos
proxectos que sirvan para asen-
tar poboación.
P.- Cal é o papel que desempeña
o Concello de Castrelo do Val
nese obxectivo de pretender que
sexa un lugar agradable para
que se asenten persoas novas?
Vicente.- A xente está no seu

dereito á hora de demandar ser-
vizos de calidade, boas vías de
comunicación e oportunidades
para traballar. Por eso o noso
empeño está en realizar obras
que melloren o benestar das per-
soas en todos os pobos, en
apoiar as políticas de emprego a
través de programas de forma-
ción e de empregabilidade, e
axudando aos emprendedores. E
tamén dando facilidades para
que a xente poida asentarse no
noso concello. 
P.- Qué lle gustaría facer reali-
dade neste novo mandato?
Vicente.- Hai que seguir avan-
zando para que todos os pobos e
todos os veciños dispoñan de
bos accesos e dos mellores ser-
vizos posibles. É certo que nos
últimos anos xa fixeron obras
importantes de humanización,
para que a vida resulte máis
agradable, pero tamén de abaste-
cemento e saneamento, de reno-
vación do alumeado público, de
instalación de redes de acceso a
Internet, etc. E nesa liña hai que
avanzar. Reitero que as persoas
son o máis importante que ten
Castrelo do Val e que todo o tra-
ballo que fagamos desde o equi-
po de Goberno municipal irá
encamiñado a que se sintan feli-
ces de residir aquí e a mellorar a
súa calidade de vida. 

Vicente Gómez García,
alcalde:

“O  noso  traballo  ten  como  obxectivo
que  todos  os  veciños  e  veciñas
desfruten  de  mellores  servizos

e  que  se  sintan  orgullosos  de  vivir
no  concello  de  Castrelo  do  Val”

Castrelo do Val 2023/2024

O Obradoiro de Emprego "Monterrei Leste III" promo-
vido por Castrelo do Val, e integrado tamén por Laza
e Vilardevós, facilitou traballo e formación a 20 per-
soas desempregadas nas especialidades de albane-
lería (acbados ríxidos e urbanización)  e xardinería
(viveiros, xardíns e centros de xardinería). 

Grazas a un investimento de máis de medio millón
de euros por parte da Consellería de Promoción do
Emprego e Igualdade, o Obradoiro permitiu a forma-
ción dos alumnos-traballadores, que recibiron tamén
clases de informática, sensibilización medioambien-

tal, igualdade de xénero, orientación laboral e preven-
ción de riscos laborais, entre outros. Estas accións
brindan oportunidades aos seus beneficiarios ao
abrirlles unha porta ao mundo laboral e  contribuír, por
outra banda, a desenvolver actuacións de mellora nos
seus concellos.

Castrelo do Val tamén se beneficiou de dous Obra-
doiros promovidos pola Mancomunidade de Conce-
llos da Comarca de Veríni: un de garantía xuvenil e
outro para persoas maiores, nos que participaron
outras 40 persoas.

Os Obradoiros de Emprego reparan e melloran infraestruturas
municipais e axudan á formación laboral dos alumnos

Muro na rúa do Carme de Castrelo, e traballos de construción
dun muro no Terrón. Na imaxe inferior, entrega de diplomas aos
alumnos tralo remate do proceso formativo.

Actuacións desenvolvidas en Castrelo do Val
polo Obradoiro de Emprego Monterrei Leste III:

 Construción dun mosaico no Terrón.
 Áreas recreativas de Campobecerros, Ribas,
Nocedo e Castrelo.
 Reparación do forno de Piornedo.
 Muros no CEIP Raúl Fernández, na zona recreativa
do Terrón e nas rúas do Carme e Salgariños.
 Reparación de beirarrúas en Castrelo.
 Mantemento da Ruta do Patrimonio de Castrelo
e da contorna das piscinas municipais.
 Acondicionamento do Arquivo do Concello.
 Mellora da accesibilidade no colexio público.
 Praza da Ribeira en Nocedo do Val.
 Muro e banco de pedra nas Navaregas.

Mosaico no Terrón, a vista de páxaro

O programa "Tempo de autocoidados" incluíu clases de artesanía a través da
costura, con manualidades e reparación de mobles; herbas mediciñais, elabora-
ción de xabón natural e ioga.

O Concello organizou varios cur-
sos para mulleres dentro do
Pacto de Estado contra a violen-
cia de xénero, do que forma parte
Castrelo do Val. O obxectivo é
facilitar o empoderamento das
participantes e que adquiran
novas habilidades. Un ano máis o
programa acadou un éxito impor-
tante de participación, o que
anima ao Concello a continuar
con estas iniciativas a prol da
igualdade e contra o maltrato na
nosa sociedade.

Ioga

Teatro

Artesanía
da costura

Restauración
de  mobles

Manualidades

Elaboración
de xabón

Herbas  mediciñais



Alberto Piñeiro e Núria Resurrección acondicio-
naron dúas vivendas en Pepín que funcionan
como "Casas dos Maiores", dentro dun programa
que se desenvolve a nivel autonómico auspiciado
pola Consellería de Política Social da Xunta de
Galicia. Cada Casa do Maior pode atender a cinco
persoas en horario de 8 a 16 horas, aínda que é
flexible en función das necesidades dos usuarios.
O servizo de transporte e a estadía nas Casas
dos Maiores é gratuita, e só deben aboar a comi-
da, cun prezo simbólico de 5 euros por menú. De
lúns a venres, as persoas realizan distintas acti-
vidades que lles axudan a mellorar a súa condi-
ción física e a memoria. 

A Casa do Maior de Pepín acolleu un curso de manualidades gra-
tuito para dar a coñecer as instalacións, no que participaron veci-
ñas de Castrelo do Val e de concellos limítrofes. Os promotores
tamén realizaron charlas informativas en Servoi e Gondulfes para
explicar as características do servizo e a utilidade que lles pode
ofrecer a moitas persoas que están soas durante o día.

As dúas Casas do Maior de Pepín
funcionan como centros de día
en horario de 8 a 16 horas

“Coidados porta a porta” A unidade móbil do programa
"Coidados porta a porta", da
Consellería de Política Social e
Xuventude da Xunta, visitou
de novo Castrelo do Val para
atender aos veciños e veciñas
maiores de 55 anos que se
inscribiron previamente en
audioloxía, podoloxía e esti-
mulación de memoria. 

Aumentan as horas de Axuda no Fogar
O Concello de Castrelo do Val segue a potenciar o servizo de Axuda no Fogar, de
gran importancia para persoas maiores que viven soas ou están enfermas. No
último ano incrementáronse as prestacións na modalidade de dependencia, que
agora chega a máis xente. En total, préstanse case 1.800 horas/mes (unhas
21.500 horas/ano), ás que hai que engadir ás que se realizan a través da modali-
dade de libre concorrencia. O número de beneficiarios ronda os 70. 

Mensaxes para reflexionar

Os alumnos do CEIP Plurilingüe
Raúl Fernández aportaron a idea
e uns grafiteiros decoraron a
parede do pavillón multiusos de
O Terrón. Esta iniciativa enmárca-
se dentro dun programa autonó-
mico de prevención de conduc-
tas adictivas no que participa a
Mancomunidade de Concellos da
Comarca de Verín.

O Concello de Castrelo do Val é un
espazo libre de violencias. Fomenta
costumes saudables e colabora co
CEIP e coas asociacións de veciños
para potenciar estas práticas.

Castrelo do Val 2023/2024

O Concello de Castrelo do Val puxo en
marcha durante o curso 23/24 o progra-
ma de apertura de centros educativos
fóra do horario lectivo, denominado
"Almorzos saudables", para favorecer a
conciliación laboral e familiar. Outro
obxectivo é desenvolver entre os alum-
nos estilos de vida que favorezan costu-
mes sanas e habilidades para mellorar no
éxito escolar. Lévase a cabo os días lec-
tivos, desde a 8:15 da mañá ata a entra-
da nas aulas.

FURGOTECA

Castrelo do Val é un dos 20 concellos
rurais de Galicia que reciben todos os
meses a visita da Furgoteca, un servizo
de préstamo de libros, películas, músi-
ca, xogos e publicacións periódicas da
Consellería de Cultura da Xunta. O vehí-
culo conta con conexión a Internet e
tamén se encarga de expedir carnés de
usuario. Dúas veces ao mes sitúase a
carón do Concello e tamén realiza un
percorrido polos pobos con un servizo
personalizado porta a porta. O secreta-
rio xeral de Política Lingüística, Anxo
Lorenzo, viaxou ata Castrelo do Val para
presentar esta iniciativa cultural.

As clases de memoria e psicomotricidade,
aconsellables para todos maiores de 60 anos

Os grupos de música tradicional foron protagonistas da III Frasca do Terrón,
organizada polo Concello de Castrelo do Val e a Asociación Cultural Candaira.
Houbo tamén un obradoiro de baile e non faltou a feira de artesanía nen os
monicreques de Monifates, ademais das actuacións da Asociación de Mulle-
res Rurais e da propia Candaira. Unha andaina circular desde Castrelo ata
Ribas servíu para que moitos participantes de fóra coñecesen unha fermosa
parte do noso territorio.

Nocedo

Piornedo

Gondulfes

Castrelo

Servoi

Monteveloso

Máis de 60 persoas participan nas clases de memoria e psicomotricidade que organiza o
Concello en Castrelo, Nocedo, Monteveloso, Piornedo, Servoi e Gondulfes.

O tempo de Nadal e Aninovo é o momento dos reencontros familiares e da ledicia que se manifesta nas luces e no
colorido das casas, de espazos recreativos e dos edificios públicos. En Castrelo do Val tamén hai xente animada e
disposta a colaborar na confección de adornos, pasando momentos agradables e coa satisfacción dun traballo reco-
ñecido por tódolos veciños e veciñas, como acontece en Castrelo, Servoi, Pepín, Nocedo e Gondulfes.

O Concello colaborou coas asociacións
veciñais na montaxe e iluminación,
como na árbore de ganchillo do Terrón
e na propia Casa Consistorial. Nas ima-
xes, obxectos decorativos en espazos
públicos e durante a súa elaboración.

Servoi

Pepín

Castrelo



Páxina 15

Castrelo do Val 2023/2024

O verán é tempo de lecer e descanso para os máis novos. Unha oca-
sión para facer amigos, xogar e aprender. Así o entende o Concello de
Castrelo do Val, que organizou un ano máis a Ludoteca, na que parti-
ciparon máis de 30 nenos e nenas, cunha morea de actividades crea-
tivas, convivencia e xogos cooperativos.

Ludoteca do verán, para pasalo ben

O Sábado Maragato revivíu un gran Entroido en Castrelo do Val. A
coroazón do Rei seguíu o desfile polas rúas do pobo, no que partici-
paron os Bombeiros de Vences, os Vellarróns do Riós, a vaca e o cervo
de Campos, as Madamas e os Maragatos de Matamá, os Zarraman-
colleiros de Cualedro, Cigarróns e o grupo Candaira, que puxo a músi-
ca xunto á Charanga Sostra.

O desfile maragato voltou a Castrelo

A Comunidade de Montes en Man Común de Campobecerros e o
Concello de Castrelo do Val organizaron a "6ª Camiñada pola ruta das
Portas do Invernadeiro". Unha cita que reuníu o 11 de xuño a veciños
e visitantes para disfrutar das paisaxes da zona alta do municipio con
tres rutas a elixir de 19, 13 e 4,5 quilómetros.

Percorrendo as rutas do Invernadeiro

"Quen se anima a facer adornos para as fes-
tas de fin de ano? Xuntámonos, rimos, con-
tamos catro contos, aprendemos e divertí-
monos". Dito e feito: varios grupos, con
maioría feminina, acordou preparar un Nadal
diferente en varios pobos. En Gondulfes, pola
súa parte, continúan desde hai varios anos
coa tradición do belén na igrexa parroquial,
no que tamén colaboran varias veciñas. 

Nocedo

Gondulfes



Edita: Concello de Castrelo do Val - Imprime: RODI Artes Gráficas S.L. - Dep. Legal: OU 228-97

OO
restaurante Estela do Val convertíuse en pouco tempo nun dos lugares de referencia para a celebración de
eventos na nosa comarca. As modernas e fermosas instalacións de Castrelo recibiron a 225 persoas cen-
sadas no concello de Castrelo do Val e que se anotaron previamente nas oficinas municipais. Aquí poideron

degustar un selecto e variado menú de alta cociña. O alcalde, Vicente Gómez, agradeceu á xerencia do estable-
cemento a invitación e destacou o bo facer dos seus traballadores, que o sitúan á vangarda da restauración na
nosa provincia. Tamén lle desexou sorte nesta novedosa experiencia profesional.

MMaaggoossttoo  nnoo  ppoolliiddeeppoorrttiivvoo

A festa por excelencia do outono reuníu no pavillón
municipal a bo número de veciños e veciñas. Unha
cita festiva e gastronómica organizada polo Concello
e amenizada polo grupo Candaira.


